
«ԳՈՒՅՔ ՓՈԽԱՆՑԵԼՈՒ ԵՎ ԱՄՐԱՑՆԵԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Ֆինանսների նախարարություն
	       27 Հոկտեմբեր 2022

	
	01/4-1/18482-2022

	Հայաստանի Հանրապետության ֆինանսների նախարարությունը ՀՀ արտակարգ իրավիճակների նախարարության կողմից ս.թ. հոկտեմբերի 14-ի թիվ 01/01.1/7085-2022 գրությամբ ներկայացված՝ «Գույք փոխանցելու մասին» ՀՀ կառավարության որոշման նախագծի վերաբերյալ, որով նախատեսվում է ՀՀ տարածք ներմուծված «Rov Maker» մակնիշի թվով 1 ջրային դրոնը, «Հրաժարում հօգուտ պետության» մաքսային ընթացակարգով, անհատույց փոխանցել ՀՀ արտակարգ իրավիճակների նախարարությանը, հայտնում է, որ բովանդակային առումով առարկություններ չունի: 

Միաժամանակ, հիմք ընդունելով «Կառավարչական իրավահարաբերությունների մասին» օրենքի 5-րդ հոդվածի 5-րդ մասը՝ առաջարկում ենք վերը նշված նախագծի 1-ին կետում «անհատույց փոխանցել» բառերը փոխարինել «ամրացնել (հանձնել)» բառերով:


	Ընդունվել է

	2. Պետական գույքի կառավարման կոմիտե
	19 Հոկտեմբեր 2022

	
	01/11.6/7163-2022

	Ի պատասխան Ձեր գրության՝ Գույք փոխանցելու մասին ՀՀ կառավարության որոշման նախագծի վերաբերյալ հայտնում ենք հետևյալը.

1.Նախագծի վերնագիրն առաջարկում ենք շարադրել հետևյալ կերպ. «Գույք փոխանցելու և ամրացնելու մասին»։

2.Նախագծի նախաբանում «Մաքսային կարգավորման մասին» ՀՀ օրենքի 145-րդ հոդվածի փոխարեն առաջարկում ենք հղում կատարել նույն օրենքի 247-րդ հոդվածին։                             

3.Նախագծի նախաբանում անհրաժեշտ է հղում կատարել նաև «Կառավարչական իրավահարաբերությունների կարգավորման մասին» ՀՀ օրենքի 5-րդ հոդվածի 5-րդ մասին, որի հիմքով էլ Նախագծում նախատեսել նոր դրույթ Նախագծի 1-ին կետում նշված գույքը ՀՀ արտակարգ իրավիճակների նախարարությանն ամրացնելու վերաբերյալ։


	Ընդունվել է

	3. Պետական եկամուտների կոմիտե
	18 Հոկտեմբեր 2022

	
	01/3-2/75046-2022

	«Գույք փոխանցելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը․
Նախագծի նախաբանում առաջարկում ենք «Մաքսային կարգավորման մասին» Հայաստանի Հանրապետության օրենքի 145-րդ հոդվածը» բառերը փոխարինել «Մաքսային կարգավորման մասին օրենքի 247-րդ հոդվածը» բառերով՝ հաշվի առնելով այն հանգամանքը, որ սույն թվականի հոկտեմբերի 17-ից ուժի մեջ է մտել «Մաքսային կարգավորման մասին» օրենքը (ՀՕ-353-Ն)։

Միաժամանակ, առաջարկում ենք նախագծի հավելվածի 1-ին կետից հանել «Յուրաքանչյուրը՝ 100 կգ-ից ոչ ավել զանգվածով» բառերը։

	


